BN EKSPERTIZA

X. Sulaymonova nomidagi

Respublika sud ekspertizasi markazi
Inson huqug va manfaatlari himoyasi
hamda odil sudlovni ta'minlash yo'lida

0'zbekiston Respublikasi Adliya vazirligi huzuridagi X. Sulaymonova
nomidagi Respublika sud ekspertizasi markazi fuqarolarning huquq

va erkinliklarini, jamoat tartibini, xavfsizlikni ta’minlash, odil sudlovni
amalga oshirish, jinoyatchilik va huqugbuzarliklarga garshi kurashish
masalalarida hugugni muhofaza giluvchi organlar va sudlarga maxsus
bilimlarni go'llash yo'li bilan ko'maklashish magsadida tashkil etilgan.

Markaz 70 yillik tarixga ega bo‘lib, mana shu
uzoq yillik tarixi davomida sud ekspertizasi yo‘'na-
lishida o‘ziga xos maktab yaratdi.

O‘zbekiston Respublikasi Adliya vazirligi
goshida Toshkent ilmiy-tadgiqot kriminalistika
laboratoriyasi 1950-yil 30-dekabrda tashkil etil-
gan bo‘lib, u 1951-yil 1-iyundan faoliyat yurita
boshlagan. Dastlab laboratoriyada sud-xatshunos-
lik va texnik-kriminalistik ekspertizalarning alohi-
da turlari — trasologik, daktiloskopik va sud ballis-
tik ekspertizalari bo‘yicha tadgiqotlar o‘tkazilgan.

Sud ekspertizasining jinoyatlar ochishidagi ro-
lining o'sib borishi, respublikada uni rivojlantirish
zaruriyati, malakali ekspert-kriminalist kadrlarn-
ing mavjudligi akademik Xadicha Sulaymonova
tashabbusi bilan 1958-yil 24-yanvarda laboratori-
ya negizida Markaziy Osiyoda birinchi Toshkent
sud ekspertizasi ilmiy-tadgiqot institutiga asos
solingan.

Mustagqillik yillarida amalga oshirilgan sud-
huquq sohasidagi islohotlar jarayonida markaz

faoliyatini rivojlantirish, sud-ekspertlik amali-
yotini takomillashtirish masalalariga ham jid-
diy e'tibor garatildi. Jumladan, Respublikada sud
ekspertizasi faoliyatini takomillashtirish, soha-
da ilmiy izlanishlarni rivojlantirish, odil sudlovni
ta’minlash maqgsadida Vazirlar Mahkamasining
1995-yil 22-iyundagi “O‘zbekiston Respublikasi
Adliya vazirligining ekspertiza xizmatini rivojlan-
tirish to‘g‘risida”gi 234-qaroriga asosan Toshkent
sud ekspertiza ilmiy-tadqiqot instituti Respublika
ilmiy-tadqiqot kriminalistika markaziga aylanti-
rilib, unga Respublikada sud ekspertiza masalalari
bo‘yicha ilmiy-uslubiy hamda muvofiglashtiruvchi
idora vazifasi yuklatildi. Vazirlar Mahkamasining
2003-yil 27-avgustdagi “O‘zbekiston Respublika-
si Adliya vazirligi faoliyatini yanada takomillash-
tirish chora-tadbirlari to‘g‘risida”gi 370-qaroriga
binoan uning bu magomi yanada mustahkamlandi
va nomi Respublika sud ekspertizasi markazi etib
qayta tashkil gilindi.

Respublika sud ekspertizasi markaziga quyidagi huquglar berilgan:

© sud ekspertizasini rivojlantirish yuzasidan zarur chora-tadbirlarni amalga oshirish;
sud-ekspertlik amaliyotiga yangi uslublarni joriy etish yuzasidan boshga sud ekspertizasi
muassasalariga tavsiyalar berish; ilmiy-tadgigot ishlarini bajarish magsadida grant
mablag'lari olish uchun tanlov va tenderlarda ishtirok etish; belgilangan tartibda boshga
davlatlar sud ekspertizasi muassasalari bilan tuzilgan shartnomalar (kelishuv) asosida
mutaxassislar, ilmiy-texnik hujjatlar, ilmiy-ishlab chigarish tajribasi va boshga axborot

almashinuvini amalga oshirish;

o ekspertlarning mehnat sharoitlarini yaxshilash, moddiy va ijtimoiy ta'minlash
choralarini ko'rish; davlat sud eksperti sifatida attestatsiyadan otgan xodimlarga
belgilangan tartibda guvohnomalar, malaka va huqugiy bilimlarni oshirishdan o'tgan
xodimlarga belgilangan tartibda sertifikatlar berish; o'z faoliyatini rivojlantirish magsadida
markazni rivojlantirish jamgarmasini tashkil qilish; xalgaro konferensiya, seminar va
boshga anjumanlarni tashkil gilish hamda ularda ishtirok etish.

Hukumatning 2017-yil 13-apreldagi “O‘zbekis-
ton Respublikasi Adliya vazirligi huzuridagi X.Su-
laymonova nomidagi Respublika sud ekspertizasi
markazi faoliyatini yanada takomillashtirish ham-
da sud ekspertlarining malakasini oshirish tizimini
tashkil qilish to‘g'risida”gi 206-garoriga asosan
barcha viloyatlarda Markazning hududiy bo‘lim-
lari tashkil etildi. Shuningdek, ekspertlarning
malakasini zamon talablari darajasida oshirish
uchun o‘quv markazi faoliyati yo‘lga qo‘yildi.
Hozirgi kunda bu yerda nafagat markaz va boshqa
davlat sud ekspertizasi muassasalari ekspertlari-
ning huqugqiy bilimlari, balki yangi tashkil etila-
yotgan nodavlat sud-ekspertiza tashkilotlari eks-
pertlarini ham qayta tayyorlash hamda malakasini
oshirish ishlari amalga oshirilmoqda.

2019-yil 17-yanvar kuni gabul gilingan O‘zbe-
kiston Respublikasi Prezidentining “Sud-ekspert-
lik faoliyatini yanada takomillashtirish chora-tad-
birlari to‘g‘risida”gi qaroriga muvofiq amaliyotda
ilk bor nodavlat tashkilotlar tomonidan sud-eks-
pertlik faoliyatini amalga oshirishning huqugiy
asoslari yaratildi va hukumatimizning 180-qarori
bilan nodavlat sud-ekspertiza tashkilotlari faoli-
yatini tashkil etish tartibi belgilandi.

Vazirlar Mahkamasining 2019-yil 20-apreldagi
“O‘zbekiston Respublikasi Adliya vazirligi huzu-
ridagi X. Sulaymonova nomidagi Respublika sud
ekspertizasi markazi faoliyatini takomillashtirish

to‘grisida”gi 338-qaroriga asosan Respublika sud
ekspertizasi markazining yangilangan tashkiliy
tuzilmasi tasdiglandi. Unga ko‘ra, markazning
shtat birliklari ko‘paytirildi, Sifat menejmenti,
Xalgaro hamkorlik va jamoatchilik bilan aloqalar
bo‘limlari va Ishlar boshgarmasi tashkil etildi.

Markaz nafaqat sud ekspertizasi tadgqi-
gotlarini amalga oshirish, balki yangi ekspertiza
turlari va uslublarini joriy etish bo‘yicha ham
keng ko‘lamli ilmiy-tadgiqot ishlarini amalga
oshirmoqda. Xususan, olib borilgan ilmiy izla-
nishlar natijasida keyingi 3 yil ichida sud-lingvis-
tika, sud-kompyuter-texnik, sud-avtomobil yo‘lla-
ri, sud-elektrotexnika, sud-psixologik, 0zig-ovqat
mahsulotlari sud ekspertizasi, sud-soliq, ozig-
ovgat mahsulotlarini baholash ekspertizasi kabi
yangi ekspertiza turlari yaratilib, sud ekspertlik ja-

rayoniga tatbiq etildi va natijada markazda amal-
ga oshiriladigan ekspertiza turlari 52 taga, muta-
xassisliklar esa 71 taga yetkazildi.

Markaz xodimlari O‘zbekiston Respublikasi
Fanlar akademiyasining ilmiy-tadqiqot muassasa-
lari va oliy ta’lim muassasalari bilan hamkorlik-
da ilmiy izlanishlar olib borishi natijasida 53 ta
uslubiy qo‘llanma va tavsiyalar ishlab chiqilib, sud
ekspertlik faoliyatiga tatbiq etildi hamda “Zamo-
naviy sud-ekspertiza imkoniyatlari” nomli o‘quv
go‘llanmasi chop etildi.

Davlat sud ekspertiza muassasalari tomonidan
o‘tkaziladigan bir xil ekspertizalarni o‘tkazish
bo‘yicha idoralararo uslubiyotlar ro‘yxatini yurit-
ish tartibi tasdiglanib, uslubiyotlarning ro‘yxati
markaz rasmiy veb-saytida muntazam yangilanib
kelinmoqda. Markaz laboratoriya va bo‘limlari to-
monidan 23 ta mavzudagi ilmiy-tadqiqot ishlari
amalga oshirilmoqda.

Bugungi kunda Respublika sud ekspertizasi
markazi 0z faoliyatini eng zamonaviy texnologi-
yalar va jahon talablariga javob beradigan xalqaro
standartlar asosida olib bormoqgda. Markaz labo-
ratoriyalarini xalgaro standartlarga moslashtirish
magsadida, 2020-yilda BMTning Giyohvand mod-
dalar va jinoyatchilikka garshi kurashish bosh-
garmasi Markaziy Osiyodagi mintagaviy vakolat-
xonasi ko‘magida ISO/IEC 17025 xalgaro stan-
dartiga muvofiq akkreditatsiya qilinib, muvofig-
lik sertifikatiga ega bo‘ldi. Mazkur akkreditatsiya
markazga tadqiqotlarni xalgaro standartlar da-
rajasida bajarish imkonini beradi hamda mazkur
laboratoriyalar tomonidan berilgan xulosalarning
xalgaro miqyosda shubhasiz tan olinishi, fugaro-
larimizning huquq va manfaatlari nafagat mam-
lakatimiz hududida, balki xalqaro sudlarda ham
ishonchli himoya qilinishiga hamda odil sudlov
ta’minlanishiga xizmat qiladi.

sud-ekspertiza laboratoriyalari faoliyatining ilmiy-texnik darajasi va sud ekspert

xulosalarining ishonchliligini oshirishga;

ushbu laboratoriyalar faoliyatini baholashni obyektivlashtirish va sud ekspert
xulosalarining sud jarayonida shubhasiz tan olinishiga;

ashyoviy dalillarni tekshirish va tashkilotning sud-ekspertlik texnologiyalarini
mugobillashtirishga, xususan, ekspertiza ijro muddatlari gisqartirilishiga;

sud ekspert xulosalarining nafagat mahalliy sud va tergov jarayonlarida, balki xorijiy
va xalqaro sud jarayonlarida ham qo'llanishiga imkoniyat yaratadi.

X.Sulaymonova nomidagi Respublika sud eks-
pertizasi markazi tashkil etilganligining 70 vyilligi
munosabati bilan 2021-yil 30-iyun kuni “Sud eks-
pertizasi: kecha va bugun” mavzusida xalqaro fo-
rum tashkil etildi. Shu kuni “O‘zbekiston sud eks-
pertizasining tarixi” muzeyining ochilish maro-
simi ham bo‘lib o‘tdi. Markaz hagida hujjatli film
tayyorlanib, ijtimoiy tarmoglar orqali omma e’ti-
boriga yetkazildi.

So‘nggi yillarda markaz xodimlari va ekspertlari
tomonidan turli davlat organlari va tashkilotlariga
1660 ta profilaktik taklif berildi. Aholining huquqiy
ongi va huqugiy madaniyatini yuksaltirishga qa-
ratilgan hamda qonuniylikni ta’minlash yuzasidan
2506 marta huquqiy targ‘ibot tadbiri, hududiy se-
minar va vebinarlar tashkil etildi.

Shuningdek, markazning ijtimoiy tarmoqlar-
dagi sahifalarida “Sudexdan gapiramiz” va “Eks-
pert javobi” nomli ruknlar yaratilib, unda ekspert
xodimlar tomonidan fuqarolardan kelib tushgan
savollarga audio va video korinishida javob beri-
lishi yo‘lga qo'yildi.

Respublikada ilk bor markaz tomonidan sud
ekspertiza yo'nalishiga ixtisoslashgan “O‘zbekis-
ton sud ekspertizasi” nomli ilmiy jurnal nashrdan
chiqarildi. Yaginda tergovga gadar tekshiruv, su-
rishtiruv va dastlabki tergov organlari xodimlari
hamda sudyalar uchun Respublika sud ekspertizasi
markazining sud-ekspertiza imkoniyatlari bo‘yicha
“Elektron qo‘llanma” ishlab chiqilib taqdim etildi.

Markaz tomonidan sud-ekspertlik faoliya-
ti sohasida xalgaro hamkorlikni rivojlantirishga
alohida e'tibor garatilmoqda. Xususan, Rossiya
federal sud ekspertizasi markazi, Ukraina Adliya

vazirligining Sud ekspertizasi milliy ilmiy marka-
zi va Belarus Republikasi Davlat sud ekspertizasi
go‘mitasining Ilmiy-amaliy markazi bilan ham-
korlik to‘g‘risida memorandumlar imzolandi.

Hozir Turkiya, Malayziya, Hindiston, Qozog'is-
ton va Armaniston sud ekspertizasi muassasalari
bilan hamkorlik o‘rnatish bo‘yicha kelishuvga eri-
shilib, shartnomalar imzolash jarayonida turib-
di. Shu bilan birga, Ukraina Ichki ishlar vazirli-
gining ekspert-kriminalistika markazi bilan ham-
korlik gilish bo‘yicha muzokara olib borilmoqda.
Markazning Jahon sud ekspertlari assotsiatsiya-
siga (IAF) a’zo bo‘lishi yuzasidan zaruriy choralar
ko‘rilmogda.

Markaz xodimlarining nufuzli chet el muas-
sasalarida malakasini oshirishga alohida e'tibor
garatilmoqda.

Sud ekspertiza faoliyatiga zamonaviy axborot
kommunikatsiya texnologiyalari yutuqlarini joriy
etish magsadida “Sud ekspertizalari hisobi tizimi”
axborot tizimi hamda aholiga sud-ekspertlik so-
hasiga doir ma’lumotlarni tezkor yetkazishga qa-



ratilgan “sudexpert.uz” axborot portali, ekspertiza
uchun ashyoviy dalillarni identifikatsiyalash das-
turi ishlab chiqilib, faoliyatga tatbiq etildi.
Markazda ekspert kadrlarni qayta tayyorlash
masalasiga alohida e'tibor qaratilgan. Shuningdek,
oliy ta’lim muassasalari bilan hamkorlik yo‘lga
go‘yilgan. Jumladan, Toshkent davlat yuridik uni-
versiteti bilan hamkorlikda universitet profes-
sor-o‘gituvchilari va talabalariga markazda amaliy
mashg‘ulot hamda tadgiqotlar olib borish uchun
zarur shart-sharoit yaratish magsadida “Amaliy
huqugshunoslik” kafedrasi tashkil etildi.

So‘nggi vyillarda sud-ekspertiza faoliyatini
takomillashtirishga garatilgan bir gator norma-
tiv-huquqiy hujjatlar qabul qilinib, sohaga doir
huqugiy asoslar takomillashib bormoqda. 2021-yil
5-iyuldagi “O‘zbekiston Respublikasida sud-eks-
pertlik tizimini takomillashtirish chora-tadbir-
lari to‘g‘risida”gi 6256-Prezident farmoni bilan
mamlakatimizda sud-ekspertlik faoliyatini rivoj-
lantirishning 2021 - 2025-yillarga mo‘ljallan-
gan konsepsiyasi va 2021 — 2023-yillarda amalga
oshiriladigan ishlar yuzasidan “yo‘l xaritasi” tas-
diglandi.

sud ekspertlarining xolisligi va mustaqilligini ta'minlash, sohadagi normativ-

huqugiy bazani takomillashtirib borish;

sud-ekspertlik amaliyotini kengaytirish hamda sud ekspertizalarining sifati va

ishonchliligini oshirish;

sud-ekspertlik faoliyatida ilmiy-tadgiqot ishlarini rivojlantirish, shu jumladan
uslubiyot vareglamentlarnitakomillashtirish hamdasohagafanvatexnikayutuglarini

joriy etish;

sud-ekspertlik faoliyatida kadrlar salohiyatini oshirish hamda sud ekspertlarini

tayyorlashning samarali tizimini yaratish;

nodavlat sud-ekspertiza institutini rivojlantirish;

sud-ekspertlik faoliyati sohasida xalgaro hamkorlikni ta'minlash varivojlantirish;

sud-ekspertlik faoliyatining moddiy-texnika bazasini mustahkamlash.

Mazkur tadbirlar ijrosi yuzasidan hukuma-
timizning 2022-yil 22-noyabr kuni “O‘zbekiston
Respublikasi Adliya vazirligi huzuridagi X. Sulay-
monova nomidagi Respublika sud-ekspertiza mar-
kazining Sud-ekspertlik ilmiy-tadqiqot instituti
faoliyatini tashkil etish chora-tadbirlari to‘g'risi-
da”gi 704-qarori qabul qgilindi.

Mazkur qaror bilan respublika tarixida ilk ma-
rotaba yuridik shaxs tashkil etmagan holda 15 ta
shtat birligidan iborat bo‘lgan X. Sulaymonova
nomidagi Respublika Sud-ekspertiza markazining
Sud-ekspertlik ilmiy-tadqiqot instituti faoliyati
tashkil etildi.

Mugaddam davlat sud ekspertlari sud eksper-
tizalari bilan bir qatorda ilmiy-tadqiqot ishlari
bilan ham shug‘ullanar edi. Endi ilmiy tadqiqot

ishlari mazkur institut tomonidan professional
tarzda olib boriladi hamda ekspertiza muassasa-
lariga ko‘'mak beradi.

Shuningdek, institut sud-ekspertlik faoliyati
sohasiga zamonaviy ilmiy yondashuvlarni qo‘llash
orgali uning samaradorligini oshirish, ushbu so-
hadagi ilmiy-tadqgiqot ishlarini yangi bosqichga
ko‘tarish, davlat sud-ekspertiza muassasalari va
nodavlat sud-ekspertiza tashkilotlariga ilmiy-
uslubiy jihatdan ko‘maklashish, ularning faoliyati-
ni rivojlantirish hamda takomillashtirishda ishti-
rok etish, sud-ekspertiza faoliyatini ilmiy-uslubiy
jihatdan ta’minlash, sud ekspertizasi sohasidagi
tizimli muammolarni kompleks o‘rganib, ularni
hal etishga doir ilmiy asoslangan takliflar va ta’sir-
chan mexanizmlarni ishlab chigadi.

Ushbu institut tarkibida Idoralararo ilmiy-
uslubiy kengash ham tuziladi. Ushbu kengash
tarkibi sud-ekspertiza muassasalari bo‘lgan davlat
organlarining qo‘shma garori bilan tasdiglanadi va
unga davlat sud-ekspertiza muassasalari, nodav-
lat sud-ekspertiza tashkilotlari, ilmiy muassasalar
hamda sud va huqugni muhofaza qgiluvchi organ-
larning a’zolari kiritiladi.

Bundan tashqari Vazirlar Mahkamasining “Sud
ekspertiza sohasini tartibga soluvchi ayrim nor-
mativ-huqugiy hujjatlarni tasdiglash to‘g‘risida”-
gi 706-qarori ham qabul qilinib, bir qator hujjat-
lar tasdiglandi va sud ekspertiza faoliyatiga tatbiq
etildi.

Jumladan, dual ta’limni tashkil etish, sud-
ekspertiza sohasida dual ta’lim bo‘yicha kadrlarni
gayta tayyorlashning asosiy vazifalari va bos-
gichlari, o‘quv kurslariga talabgorlardan hujjat
gabul qilish, o‘quv jarayonini tashkil etish, ting-
lovchilar bilimini baholash tartibi hamda tomon-
larning vazifalari, huquqlari va majburiyatlarini
nazarda tutuvchi Sud ekspertiza sohasida dual
ta’lim bo‘yicha kadrlarni gayta tayyorlash kurs-
larini tashkil etish tartibi to‘g‘risidagi nizom tas-
diglandi.

Mazkur garordan ko‘zlangan asosiy magsad
oliy ta’lim muassasalarining bakalavriat yoki ma-
gistratura bosqichlarida ta’lim olayotgan tala-
balar, shuningdek, oliy ma’lumotga ega bo‘lgan ta-
labgorlarning nazariy bilim va amaliy ko'nikmala-
rini shakllantirish hamda sud ekspertizasi sohasi-
ga yetuk malakali kadrlarni jalb gilishdan iborat.

O‘zbekiston Respublikasi Prezidentining 2019-
yil 17-yanvardagi “Sud-ekspertlik faoliyatini yana-
da takomillashtirish chora-tadbirlari to‘g‘risida”-
gi qarori bilan sohaga bir qator yangiliklar tatbiq

etilgan edi. Misol uchun ushbu garor bilan amali-
yotda ilk bor nodavlat tashkilotlar tomonidan sud-
ekspertlik faoliyatini amalga oshirishning huquqiy
asoslari yaratildi.

Oxirgi yillarda bir necha nodavlat sud eks-
pertiza tashkilotlari ochilib, faoliyat yuritib
kelmoqda. Lekin ushbu tashkilotlarda ishlaydigan
ekspertlarning fuqarolik javobgarligini sug‘urta-
lash masalasi hal etilmagan edi.

Ushbu ro‘yxatga mugaddam faqat sudlar va
huqugni muhofaza qiluvchi organlarning qarori
va ajrimlariga muvofiq o‘tkaziladigan tadgiqotlar
ham kiritildi.

Jumladan, sud-xatshunoslik ekspertizasi,
sud-portret ekspertizasi, neft mahsulotlari va yo-
qilg‘i-moylash materiallarining sud ekspertiza-
si, sud-siyosatshunoslik-lingvistik ekspertizasi,
sud-psixologik ekspertizasi, mikrozarrachalar eks-
pertizasi, zaharli ximikatlar va og‘ir metall tuzlari
ekspertizasi va boshqalar.

2022-yil 10-yanvar kuni Prezident farmoni
bilan belgilangan vazifalarni amalga oshirishga
qaratilgan Vazirlar Mahkamasining “O‘zbekiston
Respublikasi Adliya vazirligi huzuridagi X. Su-
laymonova nomidagi Respublika sud ekspertizasi
markazi faoliyatini yanada takomillashtirish ham-
da sud ekspertizasi sohasida ekspertlik ishlarini



yanada rivojlantirish chora-tadbirlari to‘g‘risida”-
gi qarori qabul qilindi.

Mazkur qaror bilan birinchi navbatda Res-
publika sud ekspertizasi markazining Farg‘ona,
Surxondaryo, Xorazm viloyat hududiy bo‘limlari-
da Odam DNKsi sud-biologik ekspertizasi hamda
Samarqand viloyat hududiy bo‘limida Odam DNK-
si sud-biologik ekspertizasi va Materiallar, ashyo-
lar va buyumlar kriminalistik ekspertizasi labora-
toriyalari bosqichma-bosqich tashkil qilinishi bel-
gilangan.

Odam DNKsi sud biologik ekspertizasi labora-
toriyasi markaz tarkibida 2000-yilda o'z faoliyati-
ni boshlagan. Ushbu laboratoriya Markaziy Osiyo-
da mazkur yo‘nalishdagi tashkil etilgan birinchi
laboratoriya hisoblanadi. Hozirgi kunda ham ush-
bu laboratoriya respublikamizda odam DNKsi so-
hasida yagona sud-ekspertiza laboratoriyasi bo‘lib
golmogda. Laboratoriya tomonidan o‘tkazilgan
ekspertizalar soni yildan-yilga oshib bormoqda.
Aynigsa, respublikamiz hududlaridan tayinla-
nayotgan ekspertizalar va kelib tushayotgan tad-
giqotlar o‘tkazish hagidagi murojaatlar soni ush-
bu ekspertiza turiga bo‘lgan ehtiyoj oshib bora-
yotganidan dalolat beradi. Bundan tashqari, 2020-
yil 24-noyabrda O‘zbekiston Respublikasining
“Genom bo‘yicha davlat ro‘yxatiga olish to'gri-
sida”gi qonunining qabul qilinishi odam DNKsi
yo‘nalishidagi tadgiqotlarni yanada rivojlantirish
va kengaytirishni taqozo etadi.

Materiallar, ashyolar va buyumlar kriminalistik
ekspertizasi markaz tarkibida 1972-yilda tashkil
etilgan. Hozirgi paytda laboratoriyada 22 ta eks-
pertiza turi bo‘yicha tadgiqotlar o‘tkazilmoqda.
Xususan, laboratoriyada o‘tkazilayotgan tadgiqot-
larning aksariyatini neft mahsuloti, lok-bo‘yoq
goplamalari, boshqa tur obyektlar (mineral o°g‘it-

lar, kislotalar, zaharli kimyoviy moddalar, tabiati
noaniq bo‘lgan moddalar) hamda mikrotolalar sud
ekspertiza tadgiqotlari tashkil etadi. Bundan tash-
qari, laboratoriyada giyohvand vositalar, psixotrop
moddalar va prekursorlar bo‘yicha ham ekspertiza
tadqgiqotlari o‘tkaziladi.

Shunga ko'ra, yuqorida qayd etilgan markaz-
ning 4 ta hududiy bo‘limi tanlanib, ular tarkibida
Odam DNKsi sud biologik ekspertiza laboratori-
yalarini hamda 1 ta hududiy bo‘limda Materiallar,
ashyolar va buyumlar kriminalistik ekspertizasi
laboratoriyasini tashkil etish belgilandi.

Ushbu jarayon bosgichma-bosgich amalga
oshiriladi.

Yangi tashkil etilayotgan ushbu bo‘limlarni
ISO/IYEK 17025 standarti talablariga javob beradi-
gan binolarga joylashtirish hamda maxsus mebel,
kompyuterlar, boshqa zarur texnika va inventar-
lar bilan ta’minlash choralari ko'rilishi belgilan-
di. Ushbu magsadda mazkur qarorning 1-ilovasiga
muvofiq 2022 - 2024-yillarga mo‘ljallangan mar-
kaz va uning hududiy bo‘limlarining moddiy-tex-
nik bazasini yangi zamonaviy uskuna va jihozlar
bilan ta’minlash bo‘yicha chora-tadbirlar dasturi
tasdiglandi.

Bundan tashqgari, “O‘zbekiston Respublikasi-
da sud-ekspertlik tizimini takomillashtirish cho-
ra-tadbirlari to‘grisida”gi 6256-Prezident farmoni
bilan 2021 — 2025-yillarda joriy etiladigan eksper-
tiza va tadqiqot turlari ro‘yxati tasdiglangan bo‘lib,
unga ko‘ra 16 ta yangi ekspertiza joriy etilishi bel-
gilangan. Jumladan, 2022 — 2023-yillarda markaz
tomonidan sovuq qurollarning kriminalistik eks-
pertizasi, radiotexnika, bank sohasida boy berilgan
foydani aniqglash va sud psixologik-filologik eks-
pertizasi joriy etilishi rejalashtirilgan.

Xulosa qilib aytganda, yuqorida gayd etilgan normativ hujjatlar asosida markaz faoli-
yatini yanada takomillashtirishga, sud va huqugni muhofaza qiluvchi organlar, yuridik
va jismoniy shaxslarning malakali ekspertiza tadqiqotlariga bo'lgan ehtiyojlarini gondi-
rishga, sud ekspertlarining ijtimoy himoyasini ta'minlashga katta imkoniyat yaratildi.

Akram XALILOV,

X. Sulaymonova nomidagi
Respublika sud ekspertizasi markazi direktori

